
JAWABIN AMBASSADOR W. STUART SYMINGTON

A Bikin Tunawa Da Ranar ’Yancin Kasa
(Kamar yadda aka tsara)

Barka da Asuba, ina yi ma ku marhabin!!

Ina godiya da har ku ka halarci wannan bikin, na cikar shekaru 242, da samun
‘yancin Kasar Amirka.

Nan, da dan gajeren lokaci, da dama, daga cikinmu, za mu ga gagarumin
muhimmancin Gasar Kwallon Kafa ta Duniya. Wannan gasar, za ta fayyace irin
abubuwan dake faruwa, a tsakiyar fili, tare da tilasta bin dokokin da ake gabatarwa,
bisa ga fahimtar masu kallon wasa, a dukan fadin duniya. Za mu kuma ga irin
yadda ‘yan wasa suke jin irin yadda daukacin Kasashen duniya ke ife-ife, bai-daya,
bisa ga irin yadda tunanin dubban miliyoyin jama’a’ ke son ganin an gudanar da
wasan, har ya zuwa Karshe.

A irin wannan daren ne, na kan nace, kan tambayarku, da ku bayar da wani sarari
ga tunaninku, dangane da tunanin sauran jama’a, amma, zan yi bayani game da
abubuwa uku:

Na farko: Ina son mika godiya ga daukacin wadanda suka tsara wannan taron, a
wannan daren, na tunawa da ranar samun ‘yancin, da kuma dukan irin ayyukan da
Kasar Amirka ke gudanarwa, a nan. Muna kashe kudade kan Nijeriya, a
fannin Kawance da jama’a, da tabbatar da zaman lafiya, da kuma wadata. Tare
kuma, za mu ceto rayuka, daga cututtuka, da tashe-tashen hankula, da kuma yunwa.
Daukacin muhimman ma’aikatanmu, sun san irin tasirin da wadannan ayyuka ke yi.
Mu na kuma auna duk wani tasirin da suke yi ga rayuwa.

Na biyu: Wannan shine irin gasar Kofin Duniyar da ake yi. Kuma wannan shine
filin, kuma ku ne ‘yan wasan. Babu wani wurin dake da wani tinkaho game da
makomar wannan duniya, ta mu, da ta wuce NIJERIYA. A kullum, a dukan
fadin Kasa, muna hada hannu da jama’a, domin a ceton rayuka, da kuma dagewa



kan ganin habakar ci gaban tattalin arziki, domin tabbatar da gaskiyar dama da
kuma fatan irin abinda zai biya ma na bukatu. Amma, mafi yawan lokutta, mu na
ganin irin yadda bayin Allah ke mutuwa, murmus, daga wadannan munanan
abubuwan da ba su da kyau, ko kuma wani amfani.

Bai kamata ba, a manta da wadannan bayin Allah.

Shugabannin Nijeriya da jama’arta, suna da ikon da za su dakatar da irin wadannan
kashe-kashe, yanzu, idan suka hada kan daukacin yankunan Kasa, da dukan
harkoki, da kuma dukan addinai. Idan ku ka yunKura, tare, da zimma, da kuma
dukan wani Kwazo, to, za ku kawo Karshen wannan tashin hankali. Wannan ba
kuma tamkar yawan Kwallolin da ake ci ba ne, wannan shine Kofin, kansa.
Wannan kuma shine abinda za ku daukaka, sama, a duniya!

Na uku: Sai kuma harkar tsaron dake kare al’'ummar dake taimaka wa juna, da
gwamnatocinsu. Wannan wani al’amari ne, na amincewa juna, dake rarraba dukan
dama, da dokokin adalcin da ake tilasta, a filin wasa, tamkar yadda ake tilasta yin
amfani da sauran abubuwa, a wayence, da suke magance duk wata barazana.

Na yi iyayen gida, kuma, na tabbata kuna da irin su! Kowane dan Nijeriya, ya
cancanci, kuma yana da bukatar wannan “sakin marar,” da kuma damar da iyayen
gijinmu suka damKa ma na. Ni kan roKi da a kula da daren yau, kamar wani
gagarumin KoKarin Nijeriya, na taimaka wa iyayen gijinmu, da za su iya taimaka
wa matasan Nijeriya, wajen kai wa ga cimma burinsu. Akwai dimbin miliyoyin
lyayen gijin.

Idan har kowane, daga cikin miliyoyin ‘yan Nijeriya nan, suka kiwata wa gungu na
mutane, babu shakka, za a samu canji a tafarkin rayuwarmu, a wannan Kasar da
kuma duniyarmu.

Za mu fara da KoKarin kanmu, da yin kira ga kowane takwaranmu, dake ofisoshin
jakadanci, dake nan, da su hada hannun kai wa ga aKalla mutane goma. Za mu
kuma cimma, mutanenmu, dubu 170, dake cikin Kungiyar shirin YALI (Shirin
Harkokin Jagorancin Matasan Afrika), a bisa mizanin da za mu auna su. Ina rokon
duk wanda ke cikin wannan Kungiyar, ta shirin na YALI, a Nijeriya, da su zama
iyayen gida; da kuma fita waje, domin “yada alfanunsa,” da kuma tallafa wa
jama’ar Nijeriya, tamkar yadda aka tallafa ma ku.

Wannan KoKarin, zai yadu, muddin dukan wanda ya bauta wa Kasa, a Shirin Yi wa
Kasa Hidima, a cikin shekaru biyar da suka wuce, ya zama uban gidan wadansu
jama’a. Za su wuce su miliyan biyu, kuma za su sake fasalin rayuwar jama’ar dake



tare da su. Idan kuma, duk wani ma’aikacin gwamnatin Nijeriya, da ‘yan Nijeriyar,
da kuma baKki, ba tare da ganin irin aikin da suke yi ba, suka kasance iyayen gijin
wadansu ‘yan Kalilan, to, sai a yi tunanin irin amfanin da za a girba. A Karshe
kuma, indan kowane dan kasuwar Nijeriya, babban, ko Karami, zai yi irin haka, to,
za a tabbatar da biyan muradi da kuma bayar da dimbin dama.

Kamar yadda wani mai tsaron gidan Kungiyar Kwallon Nijeriya, dan shekaru 19, da
haihuwa, ya nuna wa duniya, cewa matasan Kasar nan, ba wai sune makomar
Nijeriya kadai ba, har ma suna Nijeriyar, a yau. A yada, a kuma tura, domin samun
wani uban gida, a kowane lokaci, domin daidaita makomar, da kuma Dauko Kofin!!

